
LA’O HAMUTUK

Iha  fulan 18 ikus  ne’e,  ami  nia  komunidade Taizé  hahu viagem fiar  nian ida.  Ami prepara
“sorumutu  Maromak nia  emar nian”,  ho naran “hamutuk” “together”  “juntos1”,  hamutuk ho
reprezentante movimentu sira komunidade no organizasaun husi igreja  Kristaun barak.  Hahu
husi intuisaun/hanoin ida espresa husi irmão Alois2 iha abertura sínodo kona ba sinodalidade iha
igreja Católica, preparasaun ba “together” lori ami ba intensifika/haklean ami nia rona ba ema
seluk, buka dons/prezente ne’ebé iha/prezente iha grupu eklesial oi-oin no mós ho ema di’ak sira
iha sosiedade. 

Hala’o iha praça S. Pedro, iha Roma, vigilia ecuménica ne’e halilbur na’iulun liu 20 resin husi
igreja  oi-oin,  konvida  husi  amu  papa  Francisco,  nune’e  mós  ho  partisipante  sira  hotu  iha
assembleia ordinaria Bispo sira igreja Católica sira nian ba dala 16 no ema rihun 18 husi dersaan
hotu, iha mundu tomak, inklui mós foinsa’e rihun 4 ne’ebé mai tuir programa fim de semana no
simu husi parokia sira iha Roma. Iha tempu hanesan, ema wain halibur iha fatin 222 la hanesan
iha mundu tomak, atu reza hamutuk ba vigilia ne’e. 

Hateke ba kotuk, oinsa ita bele komprende esperiensia ne’e? Oinsa ita bele loke la’o hamutuk ida
entre kristaun sira? “imi nia Mestre ida deit, no imi hotu mesak feton ho nan (mateus 23,8) Jesus
dehan. La’os ita hotu, Cristãos, feton no nan, hamutuk iha komuñaun ida ne’ebé seidauk perfeita,
maibé real/lolos? La’os Cristo mak bolu ita no loke mai ita dalan atu bele hakat hamutuk ho Nia
nu’udar ita nia compañeiro iha dalan ne’e, ho sira ne’ebé hela iha liur husi ita nia sosiedade? Iha
la’o ida ne’e, iha dada-lia ida ne’ebé lori dame-malu, ita hakarak atu hanoin fali katak ita presiza
malu, la’os atu impor/obriga ita nia hanoin/opiniaun, maibé hanesan kontribuisaun ida ba dame
iha familia humana3. 

Ho gratidaun ba sentidu komuñaun ne’ebé foin buras, ita bele hetan impulsu ne’ebé presiza atu
hasoru sasatan/dezafius ohin loron nian, hanesan rai nia halerik no polarizasaun hirak ne’ebé

1 Vijilia ne’e akontese iha 30 fulan Setembro 2023. Ba informasaun klean liu haree togehter2023.net 

2 Irmão Alois, prior/superior Taizé nian husi kedas irmão Roger nia mate, entre 16 Agostu 2005 no 2 Dezembro 
2023. Oinsa ita bele espresa ba nia ita nia gratidaun ba tina 18 nu’udar Atan ba ita nia Comunhão iha Comunidade, 
ninia esforsu ekumeniku sira, no nia hakarak atu nafatin buka dalan solidariedade ba ema sira ne’ebé kuran liu?

3Saida mak Maromak husu husi ita iha tersu/sofrimento hirak ne’ebé mosu husi funu iha Ucrânia, palestina no 
Israel, Afganistão, Miamar, Paquistão, Haiti, Nicarágua, Sudão no fatin seluk tan iha ita nia Mundu ohin loron? 



harahun familia humana. Iha sorumutu no rona malu mútua, ita la’o hamutuk nu’udar Maromak
nia emar. 

Katak sa ba ita re-deskobre fila-fali rona ba ema seluk? Ita prontu/disponível atu komprende tauk
hirak ne’ebé dalabarak hatudu sai/expresa, em vez de ignora deit?

Iha ha’u nia viagem husi Roma ba Taizé, ha’u para iha Liubliana, kapital Eslovenia nian no fatin
ne’bé  sorumutu  foinsa’e  Europeu4 ba  dala  46  anima  husi  Taizé,  hodi  hasoru  ho  ekipa
internasional ba preparassaun kompostu husi foinsa’e voluntariu, irmão husi Taizé, irmãs sira
husi Sto. Andre no belun eslovenos. Reflesaun tuir mai, kona ba tema “la’o hamutuk” ne’e parte
boot ida, fuan husi ami nia konversa sira iha loron hirak ne’e. 

Ha’u  agradese  ba  ha’u  nia  irmão  sira,  ba  ema  hotu  ne’ebé  kontribui  ona  ba  preparasaun
mensajem ida ne’e nian no ba sira hotu ne’ebé sei hakat hamutuk iha dalan ida ne’e. 

Atenciosamente ba imi hotu, 

                                             

4 Husi 28 Dezembro 2023 to’o 1 Janeiro 2024



Iha liubliana, ha’u rona ema ida dehan: “ohin loron, falta uma iha sosiedade la’os deit kestaun
uma material. Ba ema barak, ne’e realidade interior ida. Maibé, iha buka seguransa interior ne’e
bele, dalaruma, rezulta iha prosesu pensamentu/hanoin ne’ebé hetok atu isola tan deit”. Ema ida
seluk husu: “karik ita la’o hamutuk, to’o iha ne’ebé ita tenke iha akordu/estar de acordo atu bele
sai/partir?”  Iha  perigu  ho  liafuan  mamuk  ne’ebé  bele  halo  ita  hafalun  lialos/faktu  hodi
simplesmente tolera ema seluk. Ne’e katak, wainhira ita nakloke ba dada-lia, ita asume/foti risku
ida.” Iha ne’ebé kestaun hirak ne’e lori ita? 

ESCUTA/RONA

Fuan husi  dada-lia  ida-idak mak rona/escuta.  Moisés  dehan ba  Maromak nia  emar:  “Shema
Israel”-“rona mai, Israel”- Deuteronómio (6,4). Liafuan hirak ne’e fo naran ba povu nia hamulak
lor-loron nian.  Sékulu ruma tuir mai, S. Bento de Núrsia nia regra5 hahu ho “rona didi’ak/ho
atensaun”.

Rona mak asaun domin nian ida. Rona ne’e mak hun/sentru iha relasaun hotu konfiansa nian. La
ho rona, buat uituan deit bele sai buras ka dezenvolve. Laiha relasaun ida bele funsiona la ho nia.
Wainhira ita rona ema seluk la ho ansia, ita fo ba nia espasu atu eziste. Ita permite nia atu espresa
saida mak nia presiza espresa, dalaruma to’o buat hirak ne’ebé labele dehan ho liafuan. 

Rona ne’e nia sentru mak silensiu/nonok6. Biblia oferese mai ita ezemplu/banati barak kona ba
ne’e. Elias hasoru Maromak iha anin fresku nia huu neneik, iha silensiu laos iha rai-nakdoko, iha
anin boot ka ahi (1Reis, 19, 11-13). Maria, Marta nia bin, tuur iha Jesus nia ain no rona Nia
(Lucas 10, 39)7. “Ita loke ha’u tilun atu rona”, dehan kansaun antiga ida husi bíblia (Salmo 40, 6)

Ohinn loron, ita iha impresaun ida katak se mak hakilar aas liu mak susesu liu. Violensia parese
aumenta tan iha fatin barak too ita la hatene ona iha ne’ebé ita bele fila-fali. Maibé Maromak
nunka mak autór ba violensia8 no nunka impoen/obriga. “Fo atensaun ba saida mak Na’i dehan;
nia promete dame ba nia povu” (Salmo 85, 9). 

5 S. Bento de Núrsia (c. 480-c. 547 d. C mak aman Monarkismmo osidental nian. Regra ne’ebé nia hakerek adapta 
tiha iha Europa tomak too mosteiro sira dezenvolve no  influensia mosteiru regras monaticas sira tuir mai nian.

6 Durante vijilia “together”, papa Francisco ko’alia kona ba silêncio/nonok: “kalan ne’e, ita, Cristão, hela hakmatek 
iha Cruz S. Damião nian, nu’udar eskolante rona iha kruz oin, ne’ebé Mestre nia tronu. Ita nian la’os silensiu 
mamuk deit, maibé momentu ida nakonu ho fiar, espetativa no disponibilidade. Iha mundu ne’ebé nakonu ho 
barrullu, ita la toman ona ho silensiu; katak, dalaruma ita luta hasoru nia, tamba silensiu obriga/dudu ita atu 
hasoru Maromak no ita-nia an rasik. Nune’e mós, Nia iha abut liafuan no moris (...) silensiu, iha komunidade 
eklesial, halo komunikasaun fraterna sai possivel. 

7 Iha kultura barak, tuur iha ema ruma nia ain ka kaer nia ain ne’e  mak forma ida hodi onra/hakruuk ba ema ne’e. 
Ne’e katak sa ba ita hodi tuur iha Jesus nia ain? 

8 Jesus nia mate iha kruz hatudu katak Maromak sempre hamutuk ho sira ne’ebé terus no la’os ho sira ne’ebé fo 
terus. Jesus tanis tan nia belun Lázaro nia mate; no ninia moris-hias hatudu mai ita katak mate no terus la’os mak 
liafuan ikus.



Koko rona no komprende ema seluk la’os mak dalan tuir mai? Dook husi sai mamar ka impede
ita atu koalia hasoru injustisa, “fuan ida ne’ebé rona” (1Reis 3,9) permite ita atu hakotu lia ho
aten-brani no kriatividadede, harii metin iha ita nia konviksaun interior sira, iha ne’ebé Maromak
besik liu ba ita liu fali ita hein...

LA’O 

Wainhira ita la’o iha moris, ita turista ka peregrinu? Ita la’o deit atu observa husi liur ka iha
hamrook ida iha ita nia laran ne’ebé dada ita ba oin? Peregrino ida, maske la haree meta/ninin,
buka sentidu iha hakat ida-ida iha jornada ne’e, presentindo intuitivamente diresaun. Maibé dalan
ida la ho objetivu bele nakfilak sai jornada ida la ho rumo. 9

Bainhira ida ne’e akontese, ita sei hanoin kona sa mak Jesus dehan: “Ha’u mak Dalan, Lialos no
Moris”  (Jo.  14,  6)?  La’o  ho   Nia  katak  mantein  realidade  tolu  ne’e  hamutuk.  Jesus  mak,
pessoalmente, dalan ne’ebé ita tuir, ita bele konfia iha saida mak Nia dehan no Nia lori ita ba
plenitude ida ne’ebé ita nunka hanoin to’o. 

Jesus la esklui ema ida iha nia Nia jornada. Metin iha komuñaun ida ho Maromak, fahe Nia
moris ho se mak hakarak mai to’o Nia, ho ema justu no injustu. Nia rekoñese Maromak nia
prezensa iha saida deit nia hasoru iha sosiedade nia let, iha sala nain sira, sira ne’ebé ema esklui
to’o sira ne’ebé la’os husi nia emar sira. Jesus fo saida mak nia iha nune’e mós simu husi sira
ne’ebé nia hasoru. Nia moris hetan desafiu husi sira no dalabarak ne’e hariku Nia. 

La’os ka Jesus konvida ita, fuan kmaus no haraik-an10, atu hakat hamutuk iha dalan ne’e? Ita sei
prontu atu buka laran-luak nia haraik-an11, ho maneira atu simu saida mak ema seluk bele oferese
mai ita iha jornada ne’e?

La’o hamutuk mak Uma Kreda no sosiedade nia moris. Ema ida-ida presiza espasu atu ninia
kriatividade ideia rasik bele fo sai/espresa. Hirak ne’e hotu oferese mai ita atu bele fahe, atu bele
konstrui ita nia moris hamutuk, iha igreja no iha familia humana. Kunci/corda guitar ida nian
kesi husi sorin ba sorin, maibé so wainhira toka hamutuk mak bele hamosu lian harmoniosa ida. 

ESTAR/HAMUTUK HO EMA SELUK

La’os fasil hamutuk ho ema seluk. Ita ida-idak lori hela kanek ruma. Dalaruma, hakanek ita hotu.

9 Dala barak ita to’o iha periodu ruma iiha ita nia moris, tan razaun oi-oin, ita la konsegue hare objetivu saida deit. 
Iha momentu balun ne’ebé ita presiza simu katak ita iha ela rai-fuik maran.

10 Haree Mateus 11, 30. Wainhira ita nia fuan sai maus liu, la’os ka ne’e nu’udar sinal ita la’o ho Jesus? Kontrariu 
husi domin la’os hirun, la’os mós odiu, maibé fuan toos. 

11 Haraik-an laiha relasaun ho submisaun ka humillasaun. Pelo kontrariu, rekere forsa interior makaas no nunka 
hanehan dons ka kualidade ema nian. 



Hamutuk ho ema seluk katak ita rona ba sira; fo espasu no tempu ba sira atu bele konta sira ninia
istoria. Rona katak ita simu sira nia diferensa/la hanesan. Ita bele la konkorda ho ka to’o bele iha
vizaun mundu diferente ida. Maibé, buat ida halo ita hakfodak mak, bainhira ita rona, bainhira ita
husik sira konta sira nia istoria12, ita deskobre ita nia humanidade komun bebeik duke ita hanoin
to’o. Diferensa ladún boot hanesan ita hanoin. Unidade iha diversidade tuir lolos bele13. Karik
ema sira husi ita ne’ebé hakarak tebes tuir  Jesus hakfodak hodi deskobre katak iha tiha ona
unidade ida iha Maromak no iha Jesus (Jo. 17, 21-23) ne’ebé hakat liu ita nia espetativas.

Contudo, wainhira ema seluk dehan ba ita oinsa sira kanek, ka oinsa ita kanek, ita tenke foti/fiar
ba nia liafuan sira tomak? Ita bele monu lalais iha mekanismu auto-defeza; ita para atu rona, ita
koko proteje-an ka proteje ita-nia pontu de vista. La’os katak komapisaun fuan nian ne’e atu
prontu atu fiar/levar a sério ema seluk nia terus? Karik hodi terus hamutuk, bele loke mai ita
dalan ida iha ne’ebé ita bele hela hamutuk, maske ita labele husik terus ne’e/sofrimentu ne’e ba
kotuk14. 

Dalaruma ita presza simu atu fo hakat ida ba kotuk. Iha tempu hirak ne’e, ita bele tau fiar ba
Espíritu Santo no husu nia atu hanorin ita saida mak ita presiza hatene15. Ne’e katak ita presiza
sai haraik-an no sufisiente atu la impor/obriga ita nia ideia rasik, maibé atu simu saida mak ema
seluk tau iha ita nia oin16. 

12 Maneira unika ida atu hatene ita nia istoria no koñese ema mak husik  nia konta maii ita ninia istoria. (...) istoria 
sira, liu-liu kansaun sira, tulun ita atu hanoin hetan/lembra. Tan ne’e mak ha’u konta istoria no kanta ho lian ha’u 
emar Adnyamathanha, basá ne’e tulun ha’u atu hanoin nafatin se mak ha’u. Ne’e tulun ha’u atu lembra katak 
Maromak halo ha’u ho ninia ilas no Maromak, nu’udar Criador, halo buat hotu. No ha’u hanoin kona ida ne’e. Tia 
Danise Chapman, anciã Adnyamathanha no pastora igreja protestante unida Australia Meridional husi livro Yarta 
Wandatha c.Denise Wartman.

13 Hare pastora Anne-laure Danet “divizaun la hanesan ho diversidade. La’os igreja nia diversidade mak ita nia 
kestaun. Ne’e normal, no nesesaria, tamba iha konta ba ita ida-idak nia identidade: kultural, istorika, sosial, etnika, 
sexual, ec. Karik identidade hirak ne’e sekundaria deit tamba iha Cristo laiha ona Judeu no la’os judeu, atan ka 
livre, mane ka feto” (G’alata 3, 28) sira ne’e hotu tuir lolos eziste, no iha sira duni mak fiar na’in sira iha ezistensia. 
Wainhira nia sai sekundaria deit, nia bele sai rikusoin ida wainhira husik nia sai...dook husi nivelar identidade sira, 
sira haforsa ita, hakroat ita la ho haketak ita, (...) maibé oin seluk mak rekoñese iha ema seluk dons Espiritu Santu 
nian.  Sira posibilita ita atu hamoris ita nia identidade partilhada/ fahe ho ema seluk. Ne’e mak pasu ida tan iha 
movinetu ekumeniku, ne’ebé hakat husi unidade iha diversidade. (rejeita forma hotu kona ba uniformidade) ba 
unidade iha diversidade ida rekonsiliada”. Traduz husi “La diversité en Église, de la division à l'enrichissement 
mutuel” em Contacts, Revue Française de l'Orthodoxie, n.º. 282, Abril-Junho de 2023).

14 Hare S. Máximo Confessor: “haatudu simpatia ba malu, no ho haraik-an ita bele kura malu” (A vida Ascetica, 41). 

15 Iha vijilia ekumenika “Together”, ami invoca Espírito Santo ho orasaun antigu ida “Adsumus Sancte Espírius” 
(estamos diante de ti, Espírito Santo)” ne’ebé reza molok konsiliu ekumeniku sira, husi kedas tempu uluk liu, hodi 
husu ba Espíritu Santo atu hatudu dalan. Haree https://tinyurl.com/Adsumus 

16 “Maromak nia reinu” “la’os objetu vizaun ideal ida, maibé hola abut iha “realidade”... vizaun ne’ebé la hola abut 
iha realidade mundu ne’e nian ne’e iluzaun ida deit. Iluzaun ida mosu/kria husi inkapasidade hodi hases an husi 

https://tinyurl.com/Adsumus


No ita nunka bele husik/abandona ita nia esperansa/laran-metin17. Apóstolu Paulo, nakonu ho
Jesus Moris-Hias nia domin, hafoin kontra Nia makas tebes, afirma mai ita katak Maromak nia
domin  fakar  ona  mai  ita  nia  fuan  husi  Espírito  Santo  (Roma 5,5).  Ita  bele  laran-metin  ho
prezensa suave ne’e maske dalaruma ita la sente. Sera ke, maske frajil, konfiansa labele moris
fali iha ita nia laran, fo deit naroman natón atu ita bele hakat hamutuk tuir mai, ho Maromak no
ema hirak ne’ebé entrega ona ba ita? 

HELA HO MAROMAK, HELA HO EMA SELUK

Jornada lori tempu- to’o moris tomak-, hanesan mós rona presiza tempu atu relasaun sira sai
buras. Karik iha ne’e mak jogo pasiensia no fidelidade tama. 

La’o ho ema seluk, la’o ho Maromak. Ba ema barak husi ita, realidade hirak ne’e labele hafahe.
Ita presiza rua hotu18. 

 Hanesan ai-sanak ne’ebé buras husi nia hun, Jesus konvida ita atu hela iha Nia, hanesan mós Nia
hela iha ita (Jo. 15). Hela implika buat ruma ne’ebé dura ba tempu naruk. Buat ne’ebé husu husi
ita la’os deit kompromisu ba momentu ruma deit, maibé hela iha Nia iha ita nia moris tomak. So
hela iha Nia deit mak ita bele nafatin buras no fo fuan. 

Fuan ne’e mak saida? Jesus dehan tan, “imi hadomi malu nu’udar Ha’u hadomi imi. Laiha ema
ida hadomi liu ida ne’ebé fo nia moris ba nia belun sira”. Ita hakat iha dalan ida ne’e katak ita
foti risku atu fo buat hotu hodi tuir Jesus, atu nune’e, ho liberdade tomak, ita bele hadomi to’o
rohan. Domin evanjellu nian  ne’e la’os kona deit ba afeisaun, maibé ita nia-an nu’udar presente
ba ema seluk. Ne’e mak jornada ita nia moris nian, iha ne’ebé ita hakat husi atan hodi sai Cristo
nia belun sira. 

Fuan produz husi hamoris moris lolos/plena. Nia sai buras naturalmente/baibain wainhira ita hela
iha Cristo no moris liu husi Nia moris, hanesan mós sanak hetan moris liu husi nia hun. Ita sei
nakonu ho ksolok loloos wainhira ita hakoak sasatan/dezafiu evanjellu nian. Ita prontu ba ida
ne’e? 

LA’O HAMUTUK IHA MUNDU OHIN LORON NIAN

problema moris nian. Ne’e halai ida husi reinu la real, sai husi mundu nia realidade”. Choan-Seng Song, teólogo de 
Taiwan, em Jesus and the Reign of God, Fortress Press, 1993, p. 77

17 Iha nia Revelasaun sira, a anacoreta inglesa do século XIV, Dame Julian of Norwich hakerek: (Maromak) hakarak 
ita hatene katak Nia la’os deit tau atensaun ba buat ne’ebé boot, maibé preokupa ho buat ne’ebé kiik no simples, 
badak no baibain, nune’e mós ba buat seluk”. Ne’e mak Nia hakarak dehan “buat hotu sei sai di’ak”. Tuir lolos, nia 
hakarak ita hatene katak buat ne’ebé kiik liu hotu niasei la haluha”. 

18 “Ita nia sentidu prezensa Maromak nian ne’e distorta/estraga wainhira ita labele haree Maromak iha realidade 
relasaun ho ita nia maluk sira; no ita nia sentidu kona ba realidade ho ita nia maluk sira sei deforama/la loos 
wainhira ita haree ho realidade maromak nian”. Kosuke Koyama, teólogo japonês, em Water Buffalo Theology, 
Orbis Books, 1974, p. 91.



Iha dezafiu ohin loron nian no iha ita rasik nia frajilidade, hanesan ita dehan ona, ema balun,
dalaruma, sente desalozadu/la tuir fatin. Ita haree katak Cristão Maromak nian kanek hela; ita nia
familia humana, mós kanek, hola parte iha ne’e. Terus/sofrimentu bele transmite husi dersaan ba
dersaan, iha povu hirak ne’ebé ema esplora no hatún. Ita hatene uma-kain hirak ne’ebé rahun tiha
tamba konflitu no funu. Ita rekoñese mós katak iha moris hirak ne’ebé estraga tiha husi ema
hirak ne’ebé haklaken  Cristo nia naran, iha Uma Kreda no iha mós ita nia Comunidade Taizé19. 

Contudu, laiha apelu ida atu hasoru hamutuk dezafiu/sasatan hirak ne’e? Proverbio africano ida
dehan: “buat ne’ebé halo dalan naruk ida sai  badak ne’e mak ita la’o hamutuk”. Iha “Grande
Migração” migrasaun boot iha moris selvagem entre Seregueti no Masai Mara, balada kiik sira
sadere ba sira ne’ebé boot atu hakat mota no atu sai ba mota ninin. Ba ita mós, iha momentu
ne’ebé ita sente nu’udar lori todan, ka aprende atu simu katak ita lori todan. 

No  bainhira  ita  hassoru  sasatan/dezafiu  hirak  ne’e  hamutuk,  bele  hamosu  esperiensia
beleza/furak no transcedensia/aas liu ne’ebé tulun ita atu deskobre naroman  kiik ne’ebé halo ita
fila-fali hodi hahu ho vitalidade foun20. 

Iha loron Jesus Moris-hias, ninia belun na’in rua fila kotuk ba Jerusalém, iha ne’ebé nia mate
(Lc. 24, 13-35). Bainhira la’o hela, ema oin-foun ida mosu no la’o hamutuk ho sira. Liu tiha,
bainhira nia tuur iha meza ho sira, sira komprende katak esperiensia ne’ebé foin liu ne’e ho
Jesus.  Ema oin  foun bele  hanorin ita  tetu/diserne  Cristo nia  prezensa no atu hafoun ita  nia
komprensaun katak Nia hela nafatin ho ita. 

“Keta ta’uk”, nia bisu-bisu iha ita nia fuan. “Ha’u sei hela nafatin ho imi to’o tempu nia rohan”
(Mateus 28, 20). Ita sei hatene rona promessa/moruk ida ne’e? 

Hanesan fermentu kahur ho fariña (Mateus 13, 33), maske ita ki’ak iha rekursu no ita senti kiik,
ita tenke sai fila-fali, la’os mesak, maibé ho ema seluk, hariku malu, bainhira ita la’o hamutuk?

19 Haree  “Um trabalho de Verdade” em https://www.taize.fr/pt_article26166.html. ita simu katak ne’e prosesu 
aprendijazen kontinua iha ne’ebé ita rona sira ne’ebé kanek, ita rekoñese sira nia terus no ita halo buat hotu 
ne’ebé ita bele hodi garantia ambiente seguru ba ema hotu. 

20 Santo Agostinho de Hippo: “tarde los ha’u hadomi Ita, ó beleza antigu liu no foun tebes: tarde liu ha’u hadomi 
ita-boot. Maske ita-boot hela iha ha’u laran, maibé ha’u buka ita iha liur! Ha’u, diforme, ita soe ha’u iha ita kriatura 
furak sira leet. Ita hamutuk ho ha’u, maibé ha’u la hamutuk ho ita. (...) ita-boot kona ha’u, agora ha’u hakarak la’o 
iha ita-boot nia dame”. (Confissões 10.27.38).

https://www.taize.fr/pt_article26166.html



